
Аннотация 
Өзектілігі. Мақсаты. Мақалада оқушылардың бос уақытын шығармашылыққа 

падаланудың жолдары берілген. Атап айтқанда оқушылардың қазіргі таңдағы киноға 
деген қызығушылықтарын пайдалы іс-əрекетке айналдыру жолдары берілген. 

 
Аннотация 

Актуальность. Цель. В статье изложены пути вовлечения учащихся в творческую 
деятельность. В частности, даны пути превращения интереса учащихся к современному 
кино в полезную деятельность. 

 
Annotation 

Relevance. Goal.The article describes the ways of involving students in creative 
activities. In particular, the ways of turning students ' interest in modern cinema into useful 
activities are given.  

 
Кілттік сөздер: шығармашыылық, киноклуб, тəрбие, қызығушылық. 
Ключевые слова: творчество, киноклуб, воспитание, интерес. 
Key words: creativity, cinema club, education, interest. 
 
Елбасы Нұрсұлтан Назарбаев білім мен ғылым қызметкерлерінің ІІ сьезінде 

«Болашақта еңбек етіп, өмір сүретіндер-бүгінгі мектеп оқушылары, мұғалім оларды қалай 
тəрбиелесе, Қазақстан сол деңгейде болады. Сондықтан ұстазға жүктелетін міндет ауыр»,-
деген болатын. Ендеше елдің ұлтжанды азаматын тəрбиелеймін деген кез келген ұстаз 
ұлттық мəдениетпен, тарихи, мəдени мəліметтер жəне құнды ата-баба мұраларымен 
қарулануы қажет. Мақсаты: Оқумен, тəрбиемен байланысты проблемалар бойынша 
отбасыға, балаға əлеуметтік-педагогикалық көмекті жəне қолдауды қамтамасыз ету, 
баланың дамуына кері əсер ететін себептерді жою. Сонымен, оқушылардың бос уақытын 
пайдалану үшін, ең алдымен олардың қандай пайдалы іспен шұғылдануды ұнататынын, 
қабілетін зерттеп біліп, сыныптан тыс жұмыс жоспарын жасағанда ескеруіміз керек.  

Қазіргі мектептерде тəрбиенің сапасына, əдіс-тəсілдерінің мазмұнына, мақсатына 
зор көңіл бөлуде жəне жаңаша көзқарастар қалыптастырылуда. Жаңа талап негізі 
қарқынды өркениет бағыттарынан қалыспай, терең білімді игеру. Осыған орай, қазақ 
мектептерінің оқыту жүйесінде əлемдік жəне ұлттық негізде жеке тұлғаны дамыту үшін 
өте орынды жағдайлар жасалып, нəтижелері көрінуде болашақ ұрпақты  тəрбиелеу ең 
басты міндеттердің бірі- мектеп оқушыларының іс-əрекетін ізгілендіріп, рухани 
дамуының дұрыс жолға қойылуы. Ол үшін оқушылардың жеке тұлғалық қасиеттерін 
гуманистік бағытта тəрбиелеп, олардың алдын-ала шығармашылықпен дамытуына жол  
ашу.   

Бос уақыт - тұлғаның жеке физикалық рухани жəне əлеуметтік қажеттіліктерін 
қанағаттандыруға арналған жұмыстан тыс уақыт бөлігі. Баланы тəрбиелеу үздіксіз 
процесс, ол оның бос уақытында да жүзеге асырылады. Адам өмірінде бос уақыттың рөлі 
өте ерекше. Ол демалу, тынығу үшін емес, рухани қажетін өтеуге, ойлау қабілетінің 
жетілуіне, жалпы жан - жақты болуына арналады. Əр адам бос уақытын өзінше бір 
нəрсеге арнайды. Бірақ,бос уақытты ұтымды етіп өткізу əлдеқайда тиімді. Оқушылардың 

бос уақытын тиімді ұйымдастыру. Баланы тəрбиелеу үздіксіз процесс, ол оның бос 
уақытында да жүзеге асырылады.  

Адам өмірінде бос уақыттың рөлі өте ерекше. Ол демалу, тынығу үшін емес, 
рухани қажетін өтеуге, ойлау қабілетінің жетілуіне, жалпы жан - жақты болуына 
арналады. Əр адам бос уақытын өзінше бір нəрсеге арнайды. Бірақ, бос уақытты ұтымды 
етіп өткізу əлдеқайда тиімді. Бос уақытты пайдалана отырып, қоғам, ұжым, отбасы 
оқушылардың демалысын тиімді етіп ұйымдастырылуына күш жұмсауы қажет. Жас ұрпақ 
тəрбиесі адамзаттың барлық кезеңінде ғасырлар бойы дамып, өз шешімдерін тауып келеді.  

Мектеп өмірінде мұғалім – басты тұлға. Мектеп мұғалімі балаларды оқытып қана 
қоймайды, сонымен бірге оларды тəрбиелейді.  

Ұлы данышпан Абай Құнанбайұлы «Адамның адамшылдығы жақсы ұстаздан» 
деген қанатты сөзіді айтқан. Қазіргі кезде мемлекетімізде жас ұрпақтың жан – жақты 
дамуымен бірге тəрбиесіне де ерекше назар аударылуда.  

Ұрпақ тəрбиесі - баршаның ісі.  
Тəрбие тек сабақ берумен ғана шектелмейді, ол сабақтан тыс уақытта да жалғаса 

береді жəне тереңдетіле түседі. Сабақтан тыс жүргізілетін əртүрлі тəрбиелік іс – əрекет 
əдетте сыныптан тыс жəне мектептен тыс жұмыс болып жүргізіледі. Тəрбие барлық 
уақытта жəне барлық жерде жүзеге асырылады. Оны белгілі бір сағатпен, сабақпен 
шектеуге болмайды. Оқушының бос уақытын тиімді өткізу мен балаға жақсы тəрбие 
беруде оқыту сабақтарына қарағанда, сабақтан тыс жұмыстар мен мектептен тыс 
жұмыстардың алатын орны ерекше.  

Ұстаздар ұйымы, ата – аналар, бүкіл жұртшылық балалардың бос уақытын өміріне 
пайдалы тəрбиелік мəні болатындай етіп, өткізуне көмектесу керек. Оқушылардың бос 
уақытын тиімді ұйымдастыру оңай мəселе емес екендігі анық. Мұның қиындығы 
балалардың бос уақытын ұйымдастыру тəсілдерінің сан қилылығына байланысты. 

Біз практикалық жəне теориялық ісімізде əр жағдайға байланысты мəселенің əр 
қырынан келіп, əрқилы тəсіл таба білуіміз қажет. Сонымен оқушының бос уақытын тиімді 
пайдалану үшін ең алдымен олардың қандай пайдалы іспен шұғылдануды 
ұнататындығын, қабілеттерін зерттеп біліп алуымыз керек.  

Бос уақытты тиімді пайдалану ұйымшылдыққа, мейірімділікке, сыйластыққа, 
қамқорлыққа үйретеді. Бірін – бірі шеттетпейді. Ортаға үйренеді.  

Балаларды кішкентайынан тəрбиелеудің əдіс – тəсілдерінің бірі шығармашылыққа 
жүгіну. Балаларды адамгершілікке, əдемілікке тəрбиелеуде көркем шығармалардың 
маңызы зор. Баланың ой – санасын дамытуға, мінез – құлықтарын қалыптастыруға, 
дүниетанымын кеңейтуге, көркем əдебиет шығармаларындағы кейіпкерлердің өмірі мен іс 
– əрекеттері үлкен əсер етеді. Əсіресе, бастауыш сыныптың балалары өздерінің жас 
шамаларына қарай ертегі, аңыз əңгімелерді, батырлар туралы жырларды сүйсініп оқиды. 
Балаларға ертегілер оқып беріп, кітапқа деген қызығушылықтарын арттыруға болады. 

Бос уақытқа деген көзқарас – тұлға мəдениетінің маңызды көрсеткіші. Бос уақытты 
өткізу бағдарламасы балаға тартымды болуы керек. Кез келген жаста балалардың жан-
жақты дамуының қажетті шарты жəне оларды тəрбиелеу мен оқытудың негізгі 
құралдарының бірі кино болып табылады. Заманауи технологиялардың дамуына 
байланысты оқушылардың қызығушылығы күннен күнге өзгеруде. Қазіргі заманның 
балалары бос уақытында киноға көп қызығады. Кино – бұл баланың рухани əлеміне жаңа 
түсініктер мен ұғымдардың жанды ағыны құйылатын үлкен жарқын терезе. Кино – бұл 
əуестенушілік пен құмарлықтың отын жағатын ұшқын». Киноның сан алуан түрлері бар. 
Олардың арасынан балалардың жас жəне тұлғалық ерекшеліктеріне сəйкес келетіндерін 
таңдап алуға болады. Ұжымның берік болуына, коммуникативтік қасиеттерді, көпұлтты 
ұжымдағы толерантты мінез-құлықты дамытуға арналған кинофильмдер де жетерлік. 
Кино жанрлары: өмірбаян, документалды, фантастика, тарихи, детектив, драма, комедия 
жəне т.с.с. 

Жұмыстың бір түрі дискуссиялық киноклуб. Сабақтарды дискуссиялық киноклуб 
түрінде өткізудің орындылығы бір жағынан білім алушылар мен педагог арасындағы 
бейресми қарым-қатынасты ұйымдастырудан тұрады. Білім алушыларға өмірдегі түрлі 
құбылыстар жайлы өз көзқарастарын қалыптастыруға, басқа көзқарастармен танысып, 
оларды салыстыруға жəне өз көзқарастарын түзетуге мүмкіндік беріледі. Топтарда 
фильмдерді көру жəне оларды бірлесіп талқылау көптеген міндеттерді шешуге мүмкіндік 
береді: 

 Психологиялық құзыреттілікті дамыту: түрлі əлеуметтік типтермен танысу 
(темперамент түрлері, əлеуметтік рөлдер жəне т. б.) жəне олармен өзара қарым-қатынас 
жасауға үйрету; 

 Эмоциялық саланы дамыту. Қатынасушыларды эмпатия дағдыларына үйрету; 
 Проблемаларды шешу дағдыларын дамыту. Фильммен жұмыс кез келген 

мəселені шешудің көптеген жолдары бар екенін көруге мүмкіндік береді; 
 Стресстен арылу. Фильм жəне оның анализі эмоциялық шиеленісті (напряжение) 

жоюға мүмкіндік береді; 
Алайда қанша жерден ең озық педагогикалық технологиялар болғанымен, оларды 

өскелең ұрпақтың денсаулығына назар аудармай қолдануға болмайды. Сол себепті 
оқушылар кинофильмдерді тек шектелген уақыт аралығында көрулері тиіс.  

Кинофильмдерді көру нəтижесінде оқушыларда тұлғалық (өмірлік 
құндылықтарды таңдау, тұлғааралық қатынастарда ориентациялану), жүйелік 
(материалды меңгеру сапасы мен деңгейін сезіну), танымдық (негізгі идеяны табу), 
коммуникативтік (фильмді ұжымдық талдауға қатысу, өз ойын толыққанды жеткізе алу) 
қасиеттері дамиды. 

Балаға адамгершілік мағынасы бар өмірлік сұрақтарға жауап беруге қалайша 
көмектесуге болады? Бұл сұрақты ежелден келе жатқан өнегелі əңгімелер мазмұны 
бойынша проблемалық диалог негізінде шешу ұсынылады. Неліктен өнегелі 
əңгімелердің? Себебі олардан балалар өздері қорытынды шығарады. Ал егер біз қандай да 
бір шешімге өз бетімізше жетсек, біз сол шешімді барынша ұстануға тырысамыз. Жəне 
ересектер жағынан ешқандай қысым көрсетілмейді. Бос уақытты өткізуде өнегелі 
əңгімелерді қолданудың бірнеше əдістеріне тоқталып кетсем:  

  Əңгіменің негізгі идеясы мен ойын талқылау;  
  Əңгімеге ат қою;  
  Оқиғаның қалай аяқталуы мүмкін екенін талқылау;  
  Негізгі ұғымдарды, кілттік сөздерді анықтау;  
  Əңгімені сахналау;  
  Мақал, мəтелдерді жинақтау;  
  Баснямен салыстыру; 
  Əңгімені  рольдік позициядан қарастыру (белгілі бір тарихи кезеңнің, 

мəдениеттің, діни конфессияның, мамандықтың өкілі).  
Бос уақытты өткізу мəдениетіне барлығын бала кезінен үйрету керек. Оны өскелең 

ұрпаққа мақсатты, жоспарлы əсер еткенде ғана меңгеруге болады. Өскелең ұрпақты 
зерттеу жəне жобалау қызметіне тарту əрбір оқу пəнінің міндетті шарты болып отыр. Бос 
уақытты өткізу бағдарламасы білім беру бағдарламаларына қарағанда көп дəрежеде 
баланың өзінің физикалық, зияткерлік, эмоциялық мүмкіндіктерін көрсетуге жағдай 
жасауға бағытталған. Бұның жай құр бос уақыт өткізу емес, «нені қалаймын, соны 
істеймін» деген қағида бойынша уақыт өткізу емес екендігін ұмытпағанымыз жөн. Бұл 
адам алдына қоятын белгілі бір мүдделер мен мақсаттар аясында жүзеге асырылатын 
қызмет. 

Аннотация 
Өзектілігі. Мақсаты. Мақалада бастауыш сыныпта қазақ тілі пəні сабақтарында 

үштілділікті пайдаланудың өзектілігі қарастырылады. Қазіргі жаһандану заманының 
талабына сай əр адам үш тілді жеттік білуі тиіс, үш тілде еркін сөйлей алуы қажет. Ел 
басы  2007 жылғы халыққа Жолдауында “Тілдердің үштұғырлылығы” атты мəдени 
жобаны ұсынып, алдымызға үш тілді білу қажеттігін қойып отыр. Бастауыш сынып 
барлық білімнің қалануының негізі. Бастауыш сынып оқушыларына нені үйретсең соны 
санасына сіңіретін нағыз қабылдау жасында болғандықтан, бастауыш сыныптарына  
үш тілділікті енгізген жөн. Осы орайда, біз  сіздерге жүргізген зерттеу 
жұмыстарымызды ұсынамыз. Біздің зерттеу жұмысымыздың тақырыбы – «Бастауыш 
сыныпта қазақ тілі пəні сабақтарында үштілділікті пайдаланудың өзектілігі». 

 
Аннотация 

Актуальность. Цель. В статье рассматривается актуальность применения 
трехъязычие на уроках казахского языка в начальной школе. Сегодня, в век инноваций, 
человек должен знать и свободно говорить на трех языках. В 2007 году, глава 
государства в своем обращении к народу Казахстана, основываясь на культурном 
проекте “Триединства языков” отмечает важность знания трех языков. Знания 
полученные в начальных классах это основа всех наук. Поскольку ученики начальных 
классов находятся в возрасте настоящего и полного восприятия, правильно будет ввести 
трехязычия именно в начальных классах. Основываясь на этом, мы представляем вам 
проведенную нами исследовательскую работу. Тема нашей научной работы - 
«Актуальность использывания трехязычия на уроках казахского языка в начальных 
классах». 

